Муниципаль тур
Рус телендә белем бирү оешмаларының 

татар төркемнәрендә белем алучы укучылар өчен татар теленнән олимпиада биремнәре

(2016/2017 нче уку елы)
10 нчы сыйныф
Үткәрү вакыты – 2,5 сәгать                                             Максималь балл -85
I. Текстны укыгыз һәм биремнәрне үтәгез.                                       (63 балл)
1) Мин кыш көннәрендә төнлә яланаяк, күлмәкчән килеш тышка чыгам да бераздан, өйгә кермәкче булып, ишеккә киләм икән. 2) Кыш көне авыл ызбаларының ишекләрен ачу балага түгел, шактый үсмер кешеләргә дә мәшәкать вә көч булганлыктан, мин, ишекне ача алмыйча, ишек төбендә көтеп торам икән....

3) Анам бервакыт мине үзе янына Саснага алып киткән. 4) Ул авылга ничек барып җиткәнмен, ни рәвешле бардым, мине кемнәр каршылады – аларын белмим. 5) Үги әтиемнең мине сөюе, миңа чәй янында кәрәзле балны ак күмәчкә ягып бирүе, минем шунда куанганнарым биш минутлык төш шикелле генә хәтеремдә калган.

6) Ләкин бу рәхәт озакка бармаган. 7) Минем анам, бу муллада бер ел кадәрме, күпмедер торгач, белмим, нинди авырудандыр вафат булган. 8) Мин шунда әнкәмнең җеназасын күтәреп алып киткәннәрен сизгәч, яланаяк, яланбаш хәлемдә капка астыннан, үкереп елый-елый, йөгереп чыгып: “Әнкәйне кайтарыгыз, әнкәйне бирегез!” – дип, шактый гына җир барганымны хәзер дә хәтерлим.

9) Әни дә үлгәч, мин бөтенләй ятим булып калганмын. 10) Шуннан Сасна мулласы өенә сыймаганга, ул мине Өчиле авылындагы анамның атасы булган бабайга кайтарып биргән. 
1. Текстта кем турында сүз бара? Шул турыда 8-9 җөмлә белән бәйләнешле хикәя языгыз.

2. Текстның планын төзегез. 

3. Беренче кызыл юлдан борын ассимиляциясе күзәтелгән сүзне языгыз.

4. Өченче җөмләдән аваз саны белән хәреф саны туры килмәгән сүзне  языгыз.

5. 6-7 нче җөмләләрдән басымы сүз ахырына төшмәгән сүзләрне языгыз.

6. 9 нчы җөмләдән татар теленә генә хас булган үзенчәлекле авазлар кергән сүзләрне табып языгыз.

7. 1 нче җөмләдәге рәвешләрен табып, төркемчәләрен билгеләгез.

8. 8 нче җөмләдәге фигыльләрнең төркемчәләрен билгеләгез.
9. 2 нче җөмләнең схемасын сызыгыз һәм төрен билгеләгез.
10.  Беренче кызыл юлдан гарәп алынмаларын языгыз.
II.                                                                                                     (12 балл)
Нәрсә ул лингвистика? Кагыйдәсен языгыз. Бүлекләрен санагыз һәм мисаллар китерегез.
III.                                                                                                   (10 балл)
Татарстанда чыга торган газета-журналлардан үзегез яратып укыган бер  мәкалә яки әсәр турында 9-10 җөмләле хикәя языгыз.
1

